
Transgenikoak eskutik eskura

AZKOITIAN egin zaharra
ez den Oteiza pilotalekue-
tako errebote-plaza euroz
ordaindua izango da,
noski. Europako Banku
Zentralak erditzen dituen
euroz, alegia. Txanponak
ez, banaka-banaka zenba-
tzen ez ziren arituko, jaki-
na, billeteak dantzatuko
ziren hara eta hona.
Diru-papera egiteko
kotota (Gossypinm hirsutum)
erabiltzen da. Kotoi-zun-
tza omen da billete santu horiek sortzeko egokiena.
Bestengure EBZ horretan, auskalo zenbat patrikari
begiratzen dioten, baina kontuak zuritzeko garaian
azaltzen dutenaren arabera, merke-zurrean ibili
gabe, kotoi gehiena Ameriketako Estatu Batuetatik
ekartzen dutela badakigu. The Times egunkarian
duela gutxi salaketa bat egin dute bi ikertzailek,
Klaus Ammannek eta Oliver Rautengergek. Lehena
suitzarra izaki, diru kontuetan kasu egin beharko
diogu. Xinple askoa da salaketa: transgenikoentzat
munduko legedi zorrotzenetakoa duen Europar

Batasunak, bere bostehun
milioi herritarrek eskue-
tan gechien erabiltzen
duten gaia transgenikoz
egiten du. AEBetan egi-
ten den kotoiaren puska
handiena transgenikoa da,
%80. Eta gaitz erditik
urruti, transgenikoa dena-
ren eta ez denaren uztak
nahasian lantzen dira.

Kotoi transgeniko
gehientsuenck Bt deri-
tzan genea dute txertatua.
Bt hau intsektuen harrak eta beldarrak hiltzeko
erabiltzen den Bacillus thuringiensis bakteriotik dator.
Zortena zulatzen dion zomorro bat du kotoiak
izurrite nagusi eta Bt genea izateak hura atzeratzen
du; agidanean toxikoak diren sendabideak urrituz,
lurraren kutsadura gutxituz eta eskulan eta tresne-
ria gastuak murriztuz.

Asko uste gabe, makina bat gene arrotz txerta-
tua duen bestelako kotoia ere erosten da bazterre-
tan, eskutik eskura, eskuz esku darabilgun transge-
niko honekin.

Irakurleak galdezka

Kaixo lagunok. Gaztainondo txiki bat daukat loreontzian eta lurrean sartu nahi nuke, oraintxe bertan egin dezaket ala
otsail aldera arte itxoin behar dut? Eskerrik asko eta hurrena arte. Ima Etxeberria (Donostia).

Kaixo, Ima. Loreontzian hazitako landareak noiznahi aldatu daitezke, landarea oso-osorik mugituko baitugu: adat-
je eta sustraije guztia. Noiznahi, baina baldin eta oinarrizko betebehar batzuei iskin egiten ez badiegu. Loreontzian
bizi den landarea ur gaineko bitsetan, ur-aparretan bizi da: lor onena, ongarriak eskuera, behar duenean nahikoa
ur... Ima, zerorrek erantzun behar duzun galdera hauxe da: aldatuta jarriko dudan toki berrian gaztainondoak
orain artean izan duen zaintza bera izango al du? Batez ere, ia egunero ureztatuko al duzu? Hala ere, urte sasoi
okerrenean, bero-sapa-sargori-erre, aldatu baino, loreontzian mantendu ahal izanez gero, datorren negura itxaron
eta otsail alde horretan aldatu.

Landareei buruzko galderaren bat egin edo gairen bat proposatu nahi badiguzu, bidali mezua
landareak@argia.com helbidera eta orrialde honetan bertan irakurri ahal izango duzu erantzuna.

